
	1
	3 статья. Халыкның санитария-эпидемиология иминлеген тәэмин итү өлкәсендә Татарстан Республикасы башкарма хакимияте органнары  вәкаләтләре  

Халыкның санитария-эпидемиология иминлеген тәэмин итү өлкәсендә Татарстан Республикасы башкарма хакимияте органнары вәкаләтләренә түбәндәгеләр керә:  

халыкның санитария-эпидемиология иминлеген тәэмин итү өлкәсендә норматив хокукый җайга салу;

халыкның санитария-эпидемиология иминлеген тәэмин итү өлкәсендә федераль башкарма хакимият органының халыкның санитария-эпидемиология иминлеген тәэмин итү өлкәсендә тикшереп тору һәм күзәтчелек функцияләрен гамәлгә ашыручы территориаль органы белән федераль закон нигезендә килештерелгән республика максатчан программаларын эшләү, раслау  һәм гамәлгә ашыру; 

Татарстан Республикасы территориясендә социаль-гигиена мониторингын уздыруда катнашу; 

баш дәүләт санитария табиблары һәм аларның урынбасарлары тәкъдимнәре, күрсәтмәләре нигезендә Татарстан Республикасы территориясендә чикләү гамәлләрен (карантинны) кертү һәм юкка чыгару;

халыкны гигиена ягыннан тәрбияләү һәм укыту, сәламәт яшәү рәвешен пропагандалау чараларын гамәлгә ашыру;

эпидемияләрне кисәтү һәм алардан килгән зыяннарны бетерү, шулай ук әйләнә-тирә мохитне саклау чараларын күрү;

эчәр су, хуҗалык-көнкүреш суы белән тәэмин итү өчен һәм дәвалау максатларында кулланыла торган су объектларының санитария кагыйдәләренә туры килүе турында санитария-эпидемиология бәяләмәсе булганда, шул объектларның санитар саклау округлары һәм зоналары проектларын раслау;

йогышлы авырулар һәм йогышлы булмаган массакүләм авырулар (агуланулар) барлыкка килү турында яисә барлыкка килү куркынычы турында, яшәү тирәлегенең торышы һәм санитария-эпидемиягә каршы (профилактик) уздырыла торган чаралар турында Татарстан Республикасы халкына вакытында мәгълүмат бирүне тәэмин итү; 

су объектлары халык сәламәтлегенә куркыныч тудыра торган булса, аларны куллануны чикләү, туктатып тору яисә тыю мәсьәләләре буенча үз компетенциясе чикләрендә чаралар күрү; 

шәһәр һәм авыл җирлекләрендә атмосфера һавасының, кеше даими яисә вакытлыча була торган урыннарда һаваның  пычрануын булдырмый калу һәм киметү, шәһәр һәм авыл җирлекләрендә атмосфера һавасының, кеше даими яисә вакытлыча яши торган урыннардагы һаваның санитария кагыйдәләренә туры килүен тәэмин итү буенча үз вәкаләтләре нигезендә чаралар күрү; 

кирәк очракта федераль дәүләт санитария-эпидемиология күзәтчелеген гамәлгә ашыручы органнарның тәкъдимнәре нигезендә аерым оешмаларда (цехларда, лабораторияләрдә һәм башка структур бүлекчәләрдә) хезмәткәрләргә медицина тикшерүе уздыруга карата өстәмә күрсәткечләр кертү; 

азык-төлек продуктларының сыйфатын һәм зарарсызлыгын тәэмин итү өлкәсендә үз компетенциясе чикләрендә дәүләт күзәтчелеген гамәлгә ашыру;

 азык-төлек продуктларының сыйфаты һәм зарарсызлыгы, халыкның сәламәтлеге  мониторингын  үз компетенциясе чикләрендә үткәрү; 

эчәр сулар һәм хуҗалык-көнкүреш  сулары белән тәэмин итү чыганакларын санитар саклау зоналарының, аларның санитар кагыйдәләргә туры килүе турында санитария-эпидемиология бәяләмәсе булса, чикләрен һәм режимын билгеләү.  
2. Әлеге статьяның 1 өлешендә  күрсәтелгән вәкаләтләр  Татарстан Республикасы Министрлар Кабинеты тарафыннан яисә  Татарстан Республикасы башкарма хакимиятенең  ул вәкаләт биргән органы (органнары) тарафыннан гамәлгә ашырыла.  
	Законның 3 статьясындагы 1 өлешендә: 

сигезенче абзацны үз көчен югалткан дип танырга;

унбишенче абзацны түбәндәге редакциядә бәян итәргә:

“эчәр сулар һәм хуҗалык-көнкүреш сулары белән тәэмин итү чыганакларын санитар саклау зоналарын билгеләү, үзгәртү, аларның булуын туктату турында карарлар кабул итү.”.

